
QURILISH EKOLOGIYASI FANINI OʻQITISHDA  ILG`OR PEDAGOGIK 

TEXNOLOGYIALARDAN FOYDALANISH 

Yoqubjanova Yoqutxon G`ulomjonovna  

Namangan muhandislik qurilish instituti mehnat  

muhofazasi va ekologiya kafedrasi katta o‘qituvchisi 

 

 Annotatsiya 

Bugungi kunda erkin va mustaqil fikrlovchi, ijtimoiy-siyosiy hayotda ongli ravishda 

faol ishtirok etishga qodir yosh avlodni shakllantirish «Kadrlar tayyorlash milliy 

dasturi» ning asosiy ustuvor yo‘nalishidir. Bu esa mamlakatning ijtimoiy-siyosiy 

hayotiga demokratik asoslarini joriy etishni, fuqarolik jamiyati va huquqiy davlat 

qurishni tezlashtirish imkonini beradi. Dastur ta’lim muassasalari mustaqilligini 

kengaytirish orqali ta’lim boshqaruvini demokratlashtirishni o‘z ichiga oladi. 

Mazkur maqolada qurilish ekologiyasi fanida yangi pedogogik texnologiyalarni 

qoʻllash haqida maʼlumot keltirilgan. 

 

Kalit soʻzlar: taʼlim sohasi, axborot kommunikatsiya tizimi, pedogogik faoliyat, 

taʼlim texnologiyasi, yangi pedogogik texnologiyalar, atmosfera, chang, is gazii                                                                                

           

O’zbekistonimizda mustaqillik sharofati bilan barcha sohalarda tub islohotlar 

amalga oshirildi, iqtisodiy rivojlantirishning o’zbek modeli, kadrlar tayyorlashning 

milliy dasturi ishlab chiqildi va bosqichma-bosqich amalga oshirilmoqda. 

Mamlakatimizda ta’lim sohasiga alohida e’tibor qaratilib, kelajak avlodni 

tarbiyalash borasida zarur shart-sharoitlar, imkoniyatlar yaratilmoqda. 

 Bugungi kunda dunyo miqyosida axborot kommunikatsiya tizimining yuksak 

darajada rivoj topib borayotganligi va bu boshqa sohalar qatorida ta’lim jarayoniga 

ham kirib kelib, uni yanada sifatli tashkil etishga o’z ta’sirini ko’rsatayotganligi 

barchamizga ma’lum. Bunday sharoitda inson faoliyatining nazariy va amaliy 

qirralari ham uzluksiz yangilanib turishi tabiiydir. Pedagogik faoliyat ham alohida 

va murakkab mehnat turi sifatida bundan mustasno emas. Pedagoglar o’z 

faoliyatlarida kafolatlangan natijalarni qo’lga kiritishga urinmoqdalar. 

XXI asrni olimlarimiz tomonidan axborot texnologiyalar asri deb tan olinganligi 

pedagogik va axborot texnologiyalari kun sayin barcha sohalarda rivojlanayotgani, 

jumladan, ta’lim sohasida ham yangi axborot texnologiyalaridan keng foydalanish 

an’anaviy o’qitish usullaridan ko’ra samarali va yuqori natijalarga olib kelmoqda. 

“Kadrlar tayyorlash milliy dasturi”da ko’zda tutilganidek, pedagogik va axborot 

texnologoyalari, komputerlashtirish va komputer tarmoqlari negizida ta’lim 

jarayonini yangi axborotlar bilan ta’minlash rivojlanib bormoqda. 

Pedagogik texnologiya tushunchasi dastlab XX asrning ortalarida AQSHda paydo 

bolib, 1940-50 yillar ortasigacha «Ta’lim texnologiyasi» deb yuritilib kelgan va bu 

ibora texnika vositalaridan foydalanib oqitishga nisbatan qollanilgan. 50-60 yillarda 

programmalashtirilgan ta’lim nazarda tutilgan, 70- yillarda «pedagogik 

texnologiya» iborasi qollanilib u avvaldan loyihalashtirilgan va aniq  belgilangan 

maqsadlarga erishishni kafolatlovchi oquv jarayonini bildirgan.1979 yilda  

AQSHning Pedagogik kommunikatsiyalar va texnologiyalar assotsiatsiyasi 

tomonidan Pedagogik texnologiyani kompleks, integrativ jarayon deb asoslangan va 

80- yillarning boshidan esa pedagogik texnologiya deb  ta’limning kompyuterli va 

axborot texnologiyalarini yaratishga aytilgan. Hozirda bu tushunchaga quyidagi turli 

ta’riflar berilgan: Texnologiya – biror ishda, san’atda, mahoratda qollaniladigan 

usullar, yollar yigindisi. 

             Hozirgi vaqtda mamlakatimiz va boshqa davlatlarda qilinayotgan 

bunyodkorlik ishlari hamda ularni barpo etish jarayonida atmosferaga chiqayotgan 

chang va is gazlari miqdori kundan-kunga oshib bormoqda. Fan-texnikaning 

rivojlanishi, shuningdek qurilish sohasining jadal rivojlanib borayotganligi 

jamiyatga misli ko’rilmagan yutuqlar keltirishi bilan bir qatorda, jamiyat bilan tabiat 

o’rtasidagi munosabatlarning keskinlashishiga, ekologik holatning 

yomonlashishiga, tabiiy resurslarning isrof bo’lishiga, suv, havo, tuproqning 

ifloslanishiga, zaharlanishiga, o’simlik va hayvonlarning kamayib ketishiga, katta-

kichik ekotizimlarning buzilishiga olib keldi. Hozirgi zamon ekologiya 

muammolarini Fan-texnika yutuqlari asosida hal qilish jarayonida qurilish 

ekologiyasi fani, uning yo’nalishini, jamiyat va tabiat o’rtasidagi ziddiyatlarni hal 

qilishdagi imkoniyatlari muhim omil hisoblanadi. Ekologik tanglik va 

halokatlarning oldini olishda, jamiyat va tabiat o’rtasidagi ekologik ziddiyatlarni hal 

etishda qurilish ekologiyasi fani qoidalarini amaliyotda qo’llash katta ahamiyatga 

ega. 

            Hozirgi davrda qurilish ekologiyasi fani oldida turgan amaliy vazifalar 

quyidagilardan iborat: 

1) Aholini optimal ekologik muhit bilan ta’minlash; 

2) Ekologik xavfsiz binolar qurilishini ta’minlash; 

3) Tabiiy boyliklardan oqilona foydalanish bilan bir qatorda chiqindisiz 

texnologiyalarni ishlab chiqarish; 

4) Sun’iy ekotizimlarning (qishloq xo’jaligi) doimiy va yuqori hosildorligini 

ta’minlash; 

5) Aholining turli tabaqalariga ekologik ta’lim va tarbiya berish yo’li bilan tabiat 

muhofazasini amalga oshirish. 

            Qurilish ekologiyasi fanidagi yangi ta'lim texnologiyalari o'qituvchiga 

yordam beradi, u talabaga yo'naltirilgan, talabaning zamonaviy taʼlimda o'qishga 

tayyorligining turli darajalarini hisobga olgan holda rivojlanayotgan ta'lim 

texnologiyalarini o'zlashtirishi kerak. Talaba shaxsini rivojlantirish yangi bilimlarni 

"kashf etishga" qaratilgan o'z faoliyati jarayonida amalga oshiriladi. So'nggi yillarda 

o'qituvchilar talabalarga yo'naltirilgan, insoniy-shaxsiy ta'limni joriy qilib, yuzlarini 

talabaga qaratishga harakat qilmoqdalar. Albatta, talabaga hamma narsani o'rgatish, 

unga tom ma'noda hamma narsa haqida tayyor g'oyalar va bilimlarni berish mumkin 

emas. Lekin uni mustaqil ravishda bilim olishga, vaziyatni tahlil qilishga, xulosa 

chiqarishga, hal qilmagan vazifa yoki muammoning yechimini topishga o‘rgatish 

mumkin. Bu esa ta’lim va tarbiya ishlari sifati va samaradorligini oshirishga 

qaratilgan sa’y-harakatlarni jamlash imkonini beradi. 

          Qurilish ekologiyasi fanida talabalarni o’qitishni samarali tashkil etish, 

pedagogik texnologiyalarning mazmuni, shakl va vositalari, ta’lim berishda 

pedagogik texnologiyalardan to’g’ri va unumli foydalanish uslublari, kafolatlangan 

natijaga erishish uchun olib borilayotgan ta’lim sohasidagi yangiliklarni o’rganish, 

amaliyotda foydalanish ishning amaliy ahamiyatini belgilaydi. Ta’lim jarayoni 

nihoyatda murakkab jarayon bo’lganligi uchun ta’lim samaradorligi pedagog va 

talabaning faolliligiga, ta’lim vositalarining mavjudligiga, ta’lim jarayonining 

tashkiliy, ilmiy, metodik mukammalligiga bog’liq. 

